
GOUVÈNÈ CUOMO ANONSE FINISMAN PON PARKWAY SOU OTOWOUT 

SUNRISE 
 

Pwojè Reyabilite enpòtan Pon Entèchanj nan Konte Suffolk 
 
 
Gouvènè Andrew M. Cuomo jodia te anonse achèvman yon pwojè $8.3 milyon pou 
reyabilite pon ki pote Southern ak Heckscher State parkways sou otowout Sunrise 
(Wout Eta 27) nan vil Islip, Konte Suffolk.  
 
“Pon Parkway a se yon pati enpòtan nan rezo transpò Long Island e lè nap rebati l pi 
byen ak pi solid, nap asire ke sikilasyon an deplase pi ansekirite ak san pwoblèm pou 
anpil otomobilis ki depann sou li,” Gouvènè Cuomo te deklare. “Sa a se yon lòt egzanp 
nan pwogrè nou te fè nan ranfòse pwojè enfrastrikti enpòtan ki pral sipòte aktivite 
ekonomik epi kenbe rejyon sa an mouvman.” 
 
Pwojè a enkli retire epi ranplase tout platfòm pon an, ogmante wotè pon an pa sis pous 
pou amelyore degajman vètikal pou machin yo kap vwayaje anba pon an, epi ranplase 
oswa repare tout eleman nan strikti a ki te deteryore.  
 
Komisyonè Depatman Transpòtasyon Eta New York (NYSDOT) Matthew J. Driscoll te 
deklare, “Avèk pwojè tankou reyabilitasyon Heckscher State Parkway, nap renove 
enfrastrikti nou an ki aje epi kreye travay pandan lap amelyore sekirite ak fyabilite 
alontèm nan estrikti enpòtan nou yo. Nan kenbe avèk objektif inisyativ Drivers First 
Gouvènè Cuomo, nou te asire ke pon an rete ouvè pou sikilasyon pandan li tap rebati 
pou diminye deranjman pou plizyè milye otomobilis ki konte sou pon sa chak jou.”  
 
Senatè Phil Boyle te deklare, “Yon enfrastrikti otowout esansyèl pou Long Island. Mwen 
ta renmen felisite Depatman Transpòtasyon Eta paske li te fini pwojè enpòtan sa a ki 
pral pèmèt Long Island vwayajepi efikasman ak ansekirite nan zòn sa a ki frekante 
anpil.”  
 
Sipèvizè Vil Islip Angie Carpenter te deklare, “Pon sa a sèvi kòm yon bezwen esansyèl 
pou rezidan ak biznis yo toupatou nan kominote nou an. Mwen remèsye Gouvènè 
Cuomo dèske li te travay pou reyabilite pon sa a epi fòje angajman ankou sa pou 
amelyore enfrastrikti a nan kominote nou an.” 

Bati orijinalman nan ane 1960, plis pase 100,000 otomobilis itilize pon entèchanj sa 
chak jou. Liy yo ouvè kounye a pou sikilasyon e nouvo mak sou pave a anplas. 
 
Kontraktè konstriksyon an pou pwojè a se te Village Dock, Inc. Port Jefferson, nan 
Konte Suffolk.  
 
Pou jwenn enfòmasyon sou vwayaj antan reyèl, pasaje machin dwe rele 511 ouben 
alse sou www.511NY.org, sous enfòmasyon sou vwayaj ak sikilasyon ofisyèl Eta New 
York.  
 
Swiv New York State DOT nan Twitter: @NYSDOT. Jwenn nou nan Facebook nan 
https://facebook.com/NYSDOT. 

